
Тоҕооһо: Дорҕоону чуолкайдык саҥарыы оҕо личность быһыытынан 

толору сайдан тахсарыгар улахан суолталаах. Үчүгэй, чуолкай саҥалаах оҕо 

саастыылаахтарын кытта түргэнник бодоруһар, бэйэтин санаатын сааһылаан 

саҥарар буолар. Дорҕоону чуолкайдык саҥарда үөрэтэргэ ордук 

чистоговорка көмөлөөҕүн учуонайдар чинчийиилэрэ дакаастыыр. 

Саха оҕото уоһа көнтөрүк буолан айаҕын ситэри аппат, алын сыҥааҕа 

хамсыыра мөлтөх. Тыла эмиэ көнтөрүк, үөһэ-аллара имигэстик түһэн-тахсан, 

өрө токуруйан испэт. Ол барыта холбоһон, нуучча оҕотун кытта тэҥнээтэххэ, 

саха оҕото артикуляционнай базата элбэх уратылаах, саҥата чуолкайа суох, 

бүтэҥи буолар. Итини туоратарга туһулаан нууччалыы чистоговорканы 

үөрэтиини тоҕоостооҕунан ааҕабын.  

Сыала: Саҥатыгар кэһиллиилээх саха оҕотун нууччалыы чистоговорка 

көмөтүнэн саҥарар аппараатын сайыннарыы. 

Соруктара: 

⬧Туһааннаах литератураны ааҕыы, үөрэтии. 

⬧Сөптөөх материаллары хомуйуу. 

⬧Чистоговрканан үлэҕэ сөптөөх ньымалары көрдөөһүн. 

⬧Иитээччилэри, төрөппүттэри кытта ситимнээхтик үлэлэһии. 

 

Биһиги оҕолорбут үксүлэрэ нууччалыы дорҕооннорго [ц], [з], [ж], [ш], 

[щ], [р] дорҕоону сатаан саҥарбаттар, ыарырҕаталлар. Ону туоратарга мин 

үлэбэр чистоговорканы туһанабын. 

Чистоговорка – дорҕоон сүһүөххэ дьүөрэлэһиитэ буолар, 

артикуляционнай аппараты сайыннарарга, элбэхтэ дорҕоону тупсарыыга 

туһуланар. 

Дор5оону сатаан саҥарбат оҕону кытта үлэ 4 этаптан турар: 

1. Бэлэмнээһин – манна хас да хайысхалаах үлэ барар: дорҕоон 

артикуляциятын билиһиннэрии, дорҕоону саҥардарга сөпкө тыыныыга, 

тарбаҕы сайыннарыыга, дорҕоону арааран истиигэ. 

2. Дорҕоону туруоруу. 

3. Дорҕоону көнө, төттөрү сүһүөхтэргэ, тылга, этиигэ саҥардыы. 

4. Дифференциация. Манна үлэ майгыннаһар дорҕооннору истэн уонна 

саҥаран араарарга ыытыллар. 

Чистоговорканы үлэбэр 3 уонна 4 этаптарга киллэрэбин. 

Үлэбэр туттар сүрүн  ньымаларым: 

• Көрдөрөр 

• Үтүгүннэрэр 

• Оонньуу 

• Мнемотехника. 

Бу үлэбэр Николай Демьянович Дьячковскай (“Звуковой строй 

якутского языка”), Галина Алексеевна Гербова, Саргылана Васильевна 

Гоголева, Игнатий Иванович Каратаев, Валентина Семеновна Илларионова, 

бэйэбит уһуйааммыт педагога Мария Петровна Попова уо.д.а. үлэлэрин 

тирэх оҥостобун. 



Чистоговорканы араас оонньууларга. Эрчиллиилэргэ, физминуткаларга 

киллэрэбин. 

Биирдиилээн  уонна майгыннаһар (дифференциация5а) дорҕооннорго 

картотека оҥоһуннум. Сүһүөхтэргэ ойуулаах чистоговркалары мустум. 

Биһиги үлэбит төрөппүтү кытта ситимнээх буоллаҕына түмүктээх 

буоларынан, ааспыт үөрэх сылыгар биирдиилээн дорҕооннорго түмүлүктэри 

оҥорон саҕалаабытым. Бу түмүлүкпэр чистоговорканы эмиэ киллэрбитим. 

Ааспыт сылга сыл саҥатыгар мөлтөх саҥалаах 8 оҕо 

дьарыктаммытыттан сыл түмүгэр 5-һэ тубуста, 2-тэ көннө. 

Саҥатыгар кэһиллиилээх саха оҕотун нууччалыы чистоговорка 

көмөтүнэн саҥарар аппараатын сайыннарар үлэни ситимнээхтик ыыттахха 

оҕо улааттаҕына нууччалыы саҥарарыгар акцена суох буолуо диэн 

сабаҕалыыбын. 

